
Dear Sir / Madam, 
 
Sub: Newspaper publication of Audited Financial Results – Regulation 47 of SEBI LODR   

  
We hereby enclose copies of extract of the Audited financial results of the Company for the quarter 
and year ended March 31, 2023 (UFR) published on May 04, 2023, in the newspapers, viz., 
‘Business Standard’ (English) and ‘Hindu Tamizh Thisai’ (Regional language).  
 
We request you to take the above on record and note the compliance under relevant provisions 
of SEBI (Listing Obligations and Disclosure Requirements) Regulations, 2015 (SEBI LODR). 
 
Thanking you. 
 
Yours faithfully, 
 
For Rane Brake Lining Limited 
 
 
 
 
Venkatraman 
Secretary 
 
Encl: a/a 

எந்த நிறுவனம் 
வட்டியைக் குறைக் 
கிறத�ோ அந்த 
நிறுவனத்திடம் 
இருந்து கடன் 
வாங்க முடிவு.

வியாழன், மே 4, 20238

ப�ொன் ம�ொழி:
தீய செயல்கள் நம்மைத் 
துன்புறுத்துவது, அவற்றைச் செய்த 
காலத்தில் அல்ல. நீண்டகாலம் சென்று 
அது ஞாபகத்துக்கு வரும்போதுதான். 	
	       - ஜீன் ஜாக்ஸ் ரூஸ�ோ

ப�ொது அறிவு: மேகங்களின் திசை, உயரம் குறித்து அறிய 
`நீப�ோஸ்கோப்' கருவி பயன்படுகிறது. சூரியக் கதிர்வீச்சை அளவிட 
`பிரிஹூலிய�ோ மீட்டர்' பயன்படும். உப்புக் கரைசலின் அடர்த்தியை 
கண்டுபிடிக்க ̀ சலைன�ோ மீட்டர்' தேவைப்படும். திரவங்களின் 
பாய் திறனை அறிய ̀ வெஞ்சூரி மீட்டர்' தேவை. புவி அதிர்ச்சியின் 
செறிவை அளவிட ̀ மெர்காலி ஸ்கேல்' பயன்படும். தாவரத்தின் 
வளர்ச்சியை தெரிந்துக�ொள்ள ̀ கிரஸ்கோகிராஃப்' வேண்டும். 

இணையம்: அலுவலக பணி மேலாண்மைக்கு https://trello.
com/ இணையதளம் பயன்படும். இதன் மூலம் குழுக்கள் 
உருவாக்கப்பட்டு திட்டங்களுக்கு ஒத்துழைப்பு வழங்கவும், 
ஒவ்வொருவருக்கும் பணிகளை ஒதுக்கி நடைமுறைகளை ஒழுங்கு 
படுத்தவும், தேவையான அறிவுரைகளை வழங்கி திட்டங்களை 
செயல்படுத்தவும் முடியும். ம�ொத்தத்தில் ஒன்றாக இணைந்து 
பணிகளை சிறப்பாக செய்து முடிக்க ஏற்ற இணையதளம்.

அண்ணா பல்கலை.யில் பேராசிரியர், துணை நூலகர் உட்பட

161 பேருக்கு நியமன ஆணைகள்
z முதல்வர் மு.க.ஸ்டாலின் வழங்கினார்

zzசென்னை
அண்ணா பல்கலைக்கழகத்தில் 
பேராசிரியர்கள் உள்ளிட்ட பணி 
யிடங்களுக்கு தேர்வான 161 
பேருக்கு பணி நியமன ஆணை 
களை முதல்வர் மு.க.ஸ்டாலின் 
வழங்கினார்.

இதுகுறித்து தமிழக அரசு நேற்று 
வெளியிட்ட செய்திக்குறிப்பில் 
கூறியிருப்பதாவது:

தமிழகத்தில் உயர்கல்வியை 
மேம்படுத்தும் வகையில், அதிக 
உயர்கல்வி நிறுவனங்களை 
த�ொடங்குவது, அதன்மூலம் 
ஆராய்ச்சி, புதுமை படைப்புகள், 
த�ொழில்நுட்ப வளர்ச்சி ஆகிய 
வற்றில் மாணவர்களின் திறன்களை 
வளர்த்து, வேலைவாய்ப்பை உறுதி 
செய்வது, தகுதிவாய்ந்த திறன்மிகு 
இளைஞர்களை உருவாக்குவது 
ஆகிய பணிகள் மேற்கொள்ளப்படு 
கின்றன.

மேலும், அரசுப் பள்ளிகளில் 6 
முதல் 12-ம் வகுப்பு வரை படித்த 
மாணவிகள் உயர்கல்வி பயில, 
புதுமைப் பெண் திட்டத்தின் கீழ் 
மாதம் ரூ.1,000 உதவித் த�ொகை 
வழங்குவது, முதல் தலைமுறை 
பட்டதாரிகளுக்கு சலுகைகள், கல் 
லூரிகள், பல்கலைக்கழகங்களின் 
உட்கட்டமைப்பு வசதிகளை மேம் 
படுத்துவது, காலி பணி இடங் 
களை நிரப்புவது ப�ோன்ற பல்வேறு 
திட்டங்களை தமிழக அரசு செயல் 
படுத்தி வருகிறது. இதனால், தேசிய 

 

அளவில் உயர்கல்வி சேர்க்கை 
யில் தமிழகம் முதலிடம் வகிக் 
கிறது.

வெளிப்படைத்தன்மையுடன் தேர்வு
அந்த வகையில், அண்ணா 

பல்கலைக்கழகத்தின்  கிண்டி ப�ொறி 
யியல் கல்லூரி, குர�ோம்பேட்டை 
எம்ஐடி கல்லூரி, அழகப்பா 
செட்டியார் த�ொழில்நுட்ப கல்லூரி, 
கட்டிடக்கலை மற்றும் திட்டமிடல் 
பள்ளி ஆகிய 4 கல்லூரிகளிலும் 
உதவி பேராசிரியர், இணை 
பேராசிரியர், பேராசிரியர், உடற் 

கல்வி துணை இயக்குநர், துணை 
நூலகர் உள்ளிட்ட பணிகள் 
காலியாக இருந்தன. இந்நிலையில், 
இப்பணியிடங்களுக்கு 8 ஆண்டு 
களுக்கு பிறகு வெளிப்படைத் 
தன்மையுடன் தேர்வுக் குழுக்களால் 
தேர்வு செய்யப்பட்ட 161 பேருக்கு 
அண்ணா பல்கலைக்கழக ஆட்சி 
மன்றக் குழு ஏப்.20-ம் தேதி 
ஒப்புதல் அளித்துள்ளது.

தேர்வு செய்யப்பட்ட 161 
பேருக்கு நியமன ஆணை வழங்கும் 
அடையாளமாக, 10 பேருக்கு பணி 
நியமன ஆணைகளை முதல்வர் 

ஸ்டாலின் நேற்று வழங்கினார்.
சென்னை தலைமைச் செயல 

கத்தில் நடந்த இந்த நிகழ்ச்சியில், 
உயர்கல்வித் துறை அமைச்சர் 
ப�ொன்முடி, தலைமைச் செயலர் 
இறையன்பு, உயர்கல்வித் துறை 
செயலர்  தா.கார்த்திகேயன், 
கூடுதல் செயலர் எஸ்.பழனிசாமி, 
அண்ணா பல்கலைக்கழக துணை 
வேந்தர் வேல்ராஜ், பணியமர்த்தல் 
பிரிவு இயக்குநர் ஜெ.பிரகாஷ் 
உள்ளிட்டோர் பங்கேற்றனர்.

இவ்வாறு அதில் கூறப்பட் 
டுள்ளது.

10-ம் வகுப்பு விடைத்தாள் திருத்தும் பணி நிறைவு

தேர்வு முடிவுகள் மே 17-ல் வெளியீடு 
zzசென்னை 

தமிழகத்தில் 10-ம் வகுப்புக்கான 
ப�ொதுத்தேர்வு கடந்த ஏப். 6 முதல் 
20-ம் தேதி வரை நடத்தப்பட்டது. 
இந்த தேர்வை  9.2 லட்சத்துக்கும் 
மேற்பட்ட மாணவ, மாணவிகள் 
எழுதினர். இதையடுத்து ப�ொதுத் 
தேர்வு விடைத்தாள் திருத்தும் 

பணிகள் 83 தேர்வு முகாம்களில் 
மேற்கொள்ளப்பட்டன. 

ஏப்.24-ல் த�ொடங்கிய இந்தப் 
பணிகள் நேற்றுடன் நிறைவு பெற் 
றன. இப்பணியில் 60,000 ஆசிரியர் 
கள் ஈடுபட்டனர். த�ொடர்ந்து 
மாணவர்களின் மதிப்பெண்களை 
இணையதளத்தில் பதிவேற்றும் 

பணி நடந்து வருகிறது. திட்டமிட்ட 
படி தேர்வு முடிவுகள் மே 17-ம் தேதி 
வெளியிடப்பட உள்ளதாக தேர்வுத் 
துறை அதிகாரிகள் தெரிவித்தனர். 

பிளஸ் 1 ப�ொதுத்தேர்வு விடைத் 
தாள் திருத்துதல் பணிகள் 
இன்றுடன் (மே 4) முடிவடைய 
உள்ளது குறிப்பிடத்தக்கது.

ÏÏ அண்ணா பல்கலைக்கழகத்தில் உதவி பேராசிரியர்கள், இணை பேராசிரியர்கள், பேராசிரியர்கள் மற்றும் பிற 
பணியிடங்களுக்கு தேர்வு செய்யப்பட்ட 161 பேருக்கு பணி நியமன ஆணைகளை வழங்கிடும் அடையாளமாக 10 
பேருக்கு பணி நியமன ஆணைகளை முதல்வர் மு.க.ஸ்டாலின் தலைமைச் செயலகத்தில் நேற்று வழங்கினார். 
உடன் உயர்கல்வித் துறை அமைச்சர் க.ப�ொன்முடி, தலைமைச் செயலர் வெ.இறையன்பு, அண்ணா பல்கலை. 
துணைவேந்தர் ரா.வேல்ராஜ், பணியமர்த்தல் பிரிவு இயக்குநர் ஜெ.பிரகாஷ் உள்ளிட்டோர்.

மறுசீரமைக்கப்பட்ட மின்விநிய�ோக திட்டங்களுக்கு

மின்வாரியத்துக்கு ரூ.4,240 க�ோடி கடன் உதவி
hh மத்திய நிதி நிறுவனங்கள் வழங்குகின்றன

zzசென்னை
மறுசீரமைக்கப்பட்ட மின்விநிய�ோக 
திட்டப் பணிகளை மேற்கொள்ள, 
தமிழ்நாடு மின்வாரியத்துக்கு 
ரூ.4,240 க�ோடி கடன் வழங்க மத்திய 
 நிதி நிறுவனங்கள் முன்வந்துள்ளன.

மறுசீரமைக்கப்பட்ட மின்விநி 
ய�ோக திட்டப் பணிகளை தமிழகத் 
தில் ரூ.10,600 க�ோடி செலவில் மேற் 
க�ொள்ள மத்திய அரசு ஒப்புதல் 
வழங்கி உள்ளது. இப்பணிக்கு மத் 
திய அரசு ரூ.6,360 க�ோடி கடன் 
வழங்கும். எஞ்சிய ரூ.4,240 
க�ோடியை மத்திய நிதி நிறுவனங் 
களிடம் இருந்து கடனாக பெற்றுக் 
க�ொள்ள வேண்டும்.

இத்திட்டப் பணிகளை வரும் 
2024-25-ம் ஆண்டுக்குள் முடித்து 
விட்டால் மத்திய அரசின் ரூ.6,360 
க�ோடி மானியமாக மாறி விடும். 
அதை திரும்பச் செலுத்த வேண்டி 

யதில்லை. இல்லையென்றால், 
கடனை வட்டியுடன் சேர்த்து 
செலுத்த வேண்டும். 

இந்நிலையில், தமிழ்நாடு மின் 
வாரியத்துக்கு ரூ.4,240 க�ோடியை 
கடனாக வழங்க, மத்திய அரசின் 
ரூரல் எலக்ட்ரிஃபிகேஷன், பவர் 
பைனான்ஸ் ஆகிய நிறுவனங்கள் 
முன்வந்துள்ளன. இதற்கு 10.54 சத 
வீதம் வட்டி நிர்ணயம் செய்யப்பட் 

டுள்ளது. 
இந்த வட்டியில் 2 சதவீதம் 

குறைத்து 8.50 சதவீதமாக நிர்ணயிக் 
குமாறு இரு நிறுவனங்களிடமும் 
மின்வாரியம் வலியுறுத்தி உள்ளது. 
எந்த நிறுவனம் வட்டியைக் குறைக் 
கிறத�ோ அந்த நிறுவனத்திடம் 
இருந்து கடன் வாங்க முடிவு 
செய்யப்பட்டுள்ளது.

மறுசீரமைப்பு திட்டத்தின்கீழ், 
அதிக தூரம் செல்லும் மின்வழித் 
தடங்களில் ஒவ்வொரு 8 கி.மீட்டர் 
தூரத்துக்கும் ‘சுவிட்ச் யார்டு’ கட்ட 
மைப்பு மற்றும் கூடுதல் வழித்தடம் 
அமைக்கப்பட உள்ளது.

இதனால், மின்வழித் தடங்களில் 
பழுது ஏற்பட்டால், முழுவதுமாக 
மின்விநிய�ோகத்தை நிறுத்த வேண் 
டிய அவசியம் இருக்காது என மின் 
வாரிய அதிகாரிகள் தெரிவித்த 
னர்.

பட்டியல் இனத்தவர்களுக்கான சாதி சான்றிதழ்களின் 

  உண்மைத்தன்மையை ஆய்வு செய்ய 
டிஎன்பிஎஸ்சி-க்கு அதிகாரம் இல்லை

hh  சென்னை உயர் நீதிமன்றம் உத்தரவு 
zz சென்னை 

பட்டியல் இனத்தவர்களுக்கான 
சாதிச் சான்றிதழ்களின் உண் 
மைத்தன்மையை ஆய்வு 
செய்ய டிஎன்பிஎஸ்சி-க்கு 
அதிகார வரம்பு இல்லை என 
சென்னை உயர் நீதிமன்றம் 
உத்தரவிட்டுள்ளது. 

கடந்த 1996-97-ம் ஆண்டு 
டிஎன்பிஎஸ்சி நடத்திய குரூப்-4 
தேர்வில் பங்கேற்று, இளநிலை 
உதவியாளராக நியமிக்கப்பட் 
டவர் விதவைப் பெண்ணான 
ஜெயராணி. இவர் கிறிஸ்தவ 
மதத்தில் இருந்து இந்து மதத் 
துக்கு மாறி பட்டியலினத்தவர் 
என சாதிச் சான்றிதழ் பெற்றுள் 
ளதாக புகார் எழுந்தது. அதை 
யடுத்து இவருடைய கணவர் 
பெயரில் சமர்ப்பித்த சாதிச் 
சான்றிதழுக்கு பதிலாக தந்தை 
யின் பெயரில் பெற்ற சாதிச் 
சான்றிதழை சமர்ப்பிக்கும் 
படி டிஎன்பிஎஸ்சி உத்தர 
விட்டது. 

இதை எதிர்த்து சென்னை 
உயர் நீதிமன்றத்தில் ஜெயராணி 
வழக்கு த�ொடர்ந்தார். அந்த 
வழக்கை விசாரித்த தனி நீதி 
பதி, ‘‘தகுதியான அதிகாரி 
வழங்கியுள்ள சாதிச் சான்றிதழ் 
செல்லத்தக்கது. இந்தச் சூழலில் 
தந்தை பெயரில் பெற்ற சாதிச் 
சான்றிதழை சமர்ப்பிக்கும்படி 
உத்தரவிட டிஎன்பிஎஸ்சி-க்கு 
அதிகார வரம்பு இல்லை’’ என 
உத்தரவிட்டிருந்தார்.

மனு தள்ளுபடி 
இதை எதிர்த்து டிஎன்பி 

எஸ்சி சார்பில் உயர் நீதிமன்றத் 
தில் மேல்முறையீடு செய்யப்பட் 
டது. இந்த வழக்கு நீதிபதிகள் 
டி,கிருஷ்ணகுமார், கே.ஜி.திலக 
வதி ஆகிய�ோர் அடங்கிய அமர் 
வில் விசாரணைக்கு வந்தது. 
அப்போது நீதிபதிகள், ‘‘பட்டி 
யல் இனத்தவர்களுக்கான 
சாதிச் சான்றிதழ்களின் உண் 
மைத்தன்மை குறித்து ஆய்வு 

செய்ய மாவட்ட மற்றும் மாநில 
அளவிலான குழுக்களுக்கே 
அதிகாரம் உள்ளது. இந்த 
சான்றிதழ்களின் உண்மைத் 
தன்மையை ஆய்வு செய்ய 
டிஎன்பிஎஸ்சி-க்கு அதிகார 
வரம்பு கிடையாது’’ என கூறி. தனி 
நீதிபதியின் உத்தரவை உறுதி 
செய்து, டிஎன்பிஎஸ்சியின் 
மனுவை தள்ளுபடி செய்து 
உத்தரவிட்டுள்ளனர்.

அதேநேரத்தில், ‘‘ஜெய 
ராணியின் சாதிச் சான்றிதழை 
சரிபார்க்கும்படி அரசு கருவூல 
கணக்குத்துறை ஆணையர், 
மாவட்ட குழுவுக்கு பரிந்து 
ரைக்க வேண்டும். அதன்மீது 
உரிய விசாரணை நடத்தி மாவட் 
டக் குழு 6 மாதங்களில் தகுந்த 
உத்தரவை பிறப்பிக்க வேண் 
டும். இந்த குழுவின் விசார 
ணைக்கு ஜெயராணி ஆஜராகி 
தனது தரப்பு விளக்கத்தை அளிக் 
கலாம்’’ எனவும் நீதிபதிகள் 
உத்தரவிட்டுள்ளனர்.

பட்டு ஜவுளிக்கடையில் 2-வது நாளாக வருமானவரி ச�ோதனை
zz சென்னை

சாய் சில்க்ஸ் கலா மந்திர் குழுமம் வருமான வரி செலுத்தாமல் 
முறைகேட்டில் ஈடுபட்டதாக எழுந்த புகாரை த�ொடர்ந்து நேற்று முன்தினம் 
ஒரே நாளில், சாய் சில்க்ஸ் கலா மந்திர் குழுத்தின் பட்டுப் புடவை 
கடைகளான கலாமந்திர், மந்திர், காஞ்சிபுரம் வர மஹாலட்சுமி ஆகிய 
கடைகளில் வருமான வரித்துறை அதிகாரிகள் ச�ோதனை நடத்தினர். 
சென்னை, காஞ்சிபுரம், ஹைதராபாத், விஜயவாடா, குண்டூர், விசாகப் 
பட்டினம், பெங்களூரு ஆகிய இடங்களில் ச�ோதனை நடத்தப்பட்டது.

சென்னை, காஞ்சிபுரத்தில் நடந்த ச�ோதனையில் கணக்கில் வராத 
பல பட்டு புடவைகள் கைப்பற்றப்பட்டதாகவும், முக்கிய ஆவணங்கள் 
கைப்பற்றப்பட்டதாகவும் கூறப்பட்டது.  இந்நிலையில், 2-வது நாளாக 
நேற்றும் அந்நிறுவனத்துக்குச் ச�ொந்தமான அனைத்து இடங்களிலும் 
வருமான வரி ச�ோதனை த�ொடர்ந்தது.

எஸ்பிஐ சென்னை வட்ட தலைமை ப�ொதுமேலாளராக

ரவி ரஞ்சன் பதவியேற்பு
zzசென்னை

பாரத ஸ்டேட் வங்கி சென்னை 
வட்டத்தின் தலைமை ப�ொது மேலா 
ளராக ரவி ரஞ்சன் பதவியேற்றுள் 
ளார். தமிழ்நாடு, புதுச்சேரி மாநி 
லங்களின் வங்கி செயல்பாடுகளை 
மேற்பார்வையிடும் ப�ொறுப்பை 
ரவி ரஞ்சன் மேற்கொள்வார்.

ரவி ரஞ்சன், வங்கித் துறையில் 
30 ஆண்டுகளுக்கும் மேலான அனு 
பவமுள்ளவர். இவர் 1991-ம் ஆண் 
டில் தகுதிகாண் அதிகாரியாக பாரத 
ஸ்டேட் வங்கியில் சேர்ந்தார். 
எஸ்பிஐ ஹாங்காங் கிளையின் 
துணைத் தலைவர், கார்ப்பரேட் 
மையத்தின் துணை ப�ொது மேலா 
ளர்-ஈக்யுடி, பெங்களூருவின் 
ப�ொது மேலாளர் மற்றும் எஸ்பிஐ 
கேப்பிடல் மார்க்கெட்ஸ் தலைவர் 
 மற்றும் சிஓஓ ப�ோன்ற பல முக்கிய 

பதவிகளை வகித்துள்ளார்.
வங்கித் துறையிலுள்ள தனது 

விரிவான அறிவு மற்றும் நிபுணத் 
துவத்துடன், ரவி ரஞ்சன் எஸ்பிஐ 
சென்னை வட்டத்தை மேலும் 
உயரத்துக்கு இட்டுச் செல்வார்.

இவ்வாறு எஸ்பிஐ தெரிவித் 
துள்ளது.                 

ÏÏ ரவி ரஞ்சன்

வருமான வரி ச�ோதனையில் 

ரூ.3.5 க�ோடி பறிமுதல் செய்யப்படவில்லை
hh ஜி ஸ்கொயர் நிறுவனம் விளக்கம்

zzசென்னை
வருமான வரித்துறை ச�ோதனை 
யில் ரூ.3.5 க�ோடி ர�ொக்கம் பறிமுதல் 
செய்யப்பட்டதாக கூறப்படும் 
குற்றச்சாட்டை முற்றிலும் மறுக்கி 
ற�ோம் என்றும், எங்கள் நிறுவனத்துக் 
கும் எந்த ஒரு அரசியல் கட்சிக்கும், 
குறிப்பிட்ட குடும்பத்தினருக்கும் 
த�ொடர்பில்லை என்பது உறுதி செய் 
யப்பட்டுள்ளதாக ஜி ஸ்கொயர் 
நிறுவனம் தெரிவித்துள்ளது.

சமீபத்தில் நடைபெற்ற வருமான 
வரித்துறை ச�ோதனை த�ொடர்பாக 
அந்த நிறுவன மேலாண் இயக்குநர் 
பாலா என்ற ராமஜெயம் வெளியிட்ட 
அறிக்கையில் கூறியிருப்பதாவது:

குறிப்பிட்ட நிதி பரிவர்த்தனை 
களில் தகவல்கள், விளக்கங்கள் 
க�ோரும் வகையில், நிறுவனங்களில் 
வருமான வரித்துறையினர் 
ச�ோதனை நடத்துவது வழக்கமான 
நடவடிக்கைதான். நாடு முழுவதும் 
கடந்த சில மாதங்களில் இத்தகைய 
ச�ோதனைகளை வருமான வரித் 
துறையினர் ரியல் எஸ்டேட் நிறு 
வனங்களில் நடத்தியுள்ளனர். 

அந்த வகையில், கடந்த ஒரு வார 
மாக எங்கள் நிறுவன அலுவலகங் 
களில் வருமான வரித்துறையினர் 
நடத்திய ச�ோதனைக்கு நாங்கள் 
முழு ஒத்துழைப்பு அளித்துள்ளோம். 
நாங்கள், அவர்கள் க�ோரிய எங்க 
ளது தற்போதைய கட்டுமானத்திட்டங் 
கள், வருவாய் த�ொடர்பான எங்களது 
ஆவணங்கள் மற்றும் தகவல்கள் 

அனைத்தையும் அளித்துள்ளோம். 
எங்களது அனைத்து வர்த்தக நட 
வடிக்கைகளும் முழுமையாக இந் 
திய வருமான வரி மற்றும் ப�ொரு 
ளாதார சட்ட விதிமுறைகளுக்கு உட் 
பட்டவை என்பதில் நாங்கள் உறுதி 
யாக உள்ளோம். எப்போதுமே எங்க 
ளின் வர்த்தகத்தில் உயர்ந்த மதிப் 
பீடுகளையும் அறநெறிகளையும் 
நாங்கள் பின்பற்றி வருகிற�ோம்.

அரசியல் கட்சிக்கு த�ொடர்பில்லை
எங்கள் நிறுவனத்துக்கும் குறிப் 

பிட்ட அரசியல் கட்சி மற்றும் குறிப் 
பிட்ட குடும்ப உறுப்பினர்களுக்கும் 
எவ்வித த�ொடர்பும் இல்லை என் 
பதை வருமான வரித்துறையினர் 
எங்களிடம் நடத்திய விசாரணை 
களில் உறுதிபடுத்தியுள்ளனர். இந்த 
விசாரணை எங்களது ச�ொத்தின் 
ம�ொத்த மதிப்பு ரூ.38 ஆயிரம் க�ோடி 
என எவ்வித அடிப்படை ஆதாரமும் 
இல்லாமல், தவறாக பரப்பப்பட்ட 
குற்றச்சாட்டுகளை அகற்றியுள்ளது.

இதன் மூலம், உண்மையான தக 
வலை ப�ொதுமக்களுக்கு தெரிவிக்க 
வும், மத்திய அரசின் அதிகாரிக 
ளுக்கு எங்கள் நிலைப்பாட்டை நிரூ 
பிப்பதற்கும் வாய்ப்பு கிடைத்ததை 
எண்ணி நிம்மதியடைகிற�ோம்.

அதேநேரம், ஜி ஸ்கொயர் நிறு 
வனத்தில் நடைபெற்ற வருமான வரி 
ச�ோதனை த�ொடர்பாக குறிப்பிட்ட 
சில ஊடகங்களால் திட்டமிட்டு 
பரப்பப்பட்ட அடிப்படை ஆதாரமற்ற 

செய்தி எங்களை பெரிதும் கவலை 
யடையச் செய்துள்ளது. மேலும், 
இந்த ச�ோதனையின்போது ரூ.3.5 
க�ோடி ர�ொக்கம் கைப்பற்றப்பட்டதாக 
கூறப்பட்ட குற்றச்சாட்டை நாங்கள் 
முற்றிலுமாக மறுக்கிற�ோம்.

நற்பெயரை சீர்குலைக்கும் ந�ோக்கம்
வருமான வரித்துறையினரிடம் 

கேட்டு உறுதிப்படுத்திக் க�ொள்ளும் 
வாய்ப்பு உள்ளப�ோது, இதுப�ோன்ற 
குற்றச்சாட்டு அடிப்படை ஆதார 
மற்ற, திசைதிருப்பும் வகையில் நிறு 
வனத்தின் நற்பெயரை சீர்குலைக் 
கும் ந�ோக்கில் உள்ளது. செய்தியை 
வெளியிடும் முன் அதை உறுதிப் 
படுத்தி வெளியிடுமாறு ஊடகங்கள் 
மற்றும் சமூக ஊடகங்களில் பதி 
விடும் தனி நபர்களையும் கேட்டுக் 
க�ொள்கிற�ோம்.

கடந்த 15 ஆண்டுகளாக இத்துறை 
யில் செயல்படும் எங்கள் நிறுவனத் 
தின் மூலமாக 33 ஆயிரம் பேருக்கு 
நேரடியாகவும், மறைமுகமாகவும் 
வேலைவாய்ப்பு வழங்கியுள்ளோம். 
மத்திய மாநில அரசுகளுக்கு ரூ.1000 
க�ோடி அளவுக்கு வருமானவரி, 
ஜிஎஸ்டி மற்றும் முத்திரைத்தாள் 
கட்டணமாக செலுத்தியுள்ளோம். 
நாங்கள் வழக்கம் ப�ோல் த�ொடர்ந்து 
செயல்படுவ�ோம் என எங்களைச் 
சார்ந்த பயனாளர்களுக்கு உறுதி 
யளிக்கிற�ோம்.

இவ்வாறு அதில் கூறப்பட் 
டுள்ளது.

தங்கம் பவுனுக்கு ரூ.728 உயர்வு
hh மீண்டும் ரூ.45 ஆயிரத்தை தாண்டியது

zzசென்னை
தங்கம் விலை பவுனுக்கு ரூ.728 அதிகரித்து  
ரூ.45,648-க்கு விற்பனையாகிறது. இதன் மூலம், தங்கம் 
விலை மீண்டும் ரூ.45 ஆயிரத்தைத் தாண்டி உள்ளது. 
சர்வதேச ப�ொருளாதார நிலவரத்துக்கு ஏற்ப இந்தியாவில் 
தங்கத்தின் விலையில் அவ்வப்போது உயர்ந்தும், 
குறைந்தும் வருகிறது. கடந்த ஆண்டு டிசம்பர் மாதம் 25-ம் 
தேதி ஒரு பவுன் தங்கம் ரூ.42,760-க்கு விற்பனையானது. 
26-ம் தேதி ரூ.43,040 ஆக அதிகரித்தது. 

பின்னர், இந்த ஆண்டு ஜன.27-ம் தேதி முதல் 31-ம் 
தேதி வரை ஒரு பவுன் ரூ.42,700 முதல் ரூ.42,800 வரை 
விற்பனையாகி வந்தது. குறிப்பாக, பிப்.2-ம் தேதி 
ஒரு பவுன் ரூ.44,040-க்கு புதிய உச்சத்தை எட்டி 
விற்பனையானது. பின்னர், கடந்த 5-ம் தேதி  விலை 
மீண்டும் அதிரடியாக உயர்ந்து, பவுன் ரூ.45,520-க்கு 
விற்பனையாகி மீண்டும் புதிய உச்சத்தை எட்டியது.  
பின்னர், 10-ம் தேதி பவுனுக்கு ரூ.320 குறைந்து 
ரூ.44,800-க்கு விற்பனையானது.  

இந்நிலையில், தங்கம் விலை நேற்று மீண்டும் உயர்ந்தது. 
கிராம் ஒன்றுக்கு ரூ.91 அதிகரித்து ரூ.5,706-க்கும், 
பவுனுக்கு ரூ.728 அதிகரித்துரூ.45,648-க்கும் 
விற்பனையானது. இதேப�ோல், 24 காரட் சுத்த தங்கம் 
பவுன் ரூ.49,256-க்கு விற்பனையாகிறது. 

தங்கம் விலை உயர்வு குறித்து, நகை வியாபாரிகள் 
கூறும்போது, ‘‘சர்வதேச அளவில் தங்கத்தில் முதலீடு செய் 
வது அதிகரித்துள்ளது. குறிப்பாக, இந்தியாவில் மத்திய 
ரிசர்வ் வங்கி அதிகளவு தங்கத்தை வாங்கி இருப்பு வைத்து 
வருகிறது. இதனால், தங்கத்தின் தேவை அதிகரித்து, 
விலை உயர்ந்து வருகிறது’’ என்றனர்.

வெள்ளி கிராம் ரூ.81.80-க்கும் ஒரு கில�ோ பார் 
வெள்ளி ரூ.81,800-க்கும் விற்பனையாகிறது.

CHENNAI

selvakumar.m@hindutamil.co.in

14103
Rectangle

14103
Text Box
Newspaper: Hindu Tamizh Thisai
Language: Tamil
Edition: Chennai
Date of Publication: May 04, 2023





8 1
>

CHENNAI | THURSDAY, 4 MAY 2023

CIN: L32209KA1988PLC009313
# Regd. Office: No.10C, 2nd Phase, 1st Main,

Peenya Industrial Area, Bangalore-560058
Tel:+91 80 28396102 / 28396291

Email:support@adckcl.com
Website:www.adckcl.com

Pursuant to Regulation 47 read with
Regulation 29 of SEBI (Listing
O b l i g a t i o n s a n d D i s c l o s u r e
Requirements) Regulations, 2015,
Notice is hereby given that a Meeting
of the Board of Directors of the
Company will be held on Friday, May
26, 2023, inter alia, to consider and
approve the Audited Financial
Results of the Company for the
quarter and year ended March 31,
2023 and to consider recommending
dividend, if any, on the Equity Shares
of the Company for the financial year
ended March 31, 2023.
The details will be made available on
the website of the Company at
www.adckcl.com.

ADC India Communications Ltd.

Place : Bangalore
Date : May 03, 2023

For ADC India Communications Ltd
R.Ganesh

Company Secretary

N O T I C E

14103
Rectangle

14103
Text Box
Newspaper: Business Standard
Language: English
Edition: All editions
Date of Publication: May 04, 2023



		2023-05-04T16:30:37+0530
	VENKATRAMAN




